
 

 

 

 

 

 

 

 

PERANGKAAN PERDAGANGAN LUAR MALAYSIA 

 

PERDAGANGAN SEPTEMBER 2025 KEMBALI MENINGKAT SEBANYAK 9.8%, 

EKSPORT NAIK 12.2%# 

 

Nilai Eksport Kedua Tertinggi Tahun Ini, Eksport E&E Catat Rekod 

Tertinggi Dalam Sejarah 

 

Perdagangan Malaysia terus menunjukkan pengukuhan pada September 2025, 

kembali meningkat daripada penguncupan dicatatkan pada bulan sebelumnya 

meskipun berdepan ketidaktentuan perdagangan global. Perdagangan mengembang 

9.8% tahun ke tahun kepada RM257.51 bilion. Eksport kekal kukuh untuk bulan ketiga 

berturut-turut, meningkat 12.2% tahun ke tahun kepada RM138.68 bilion, nilai eksport 

kedua tertinggi dicatatkan tahun ini. Import meningkat 7.3% kepada RM118.82 bilion, 

menghasilkan lebihan dagangan sebanyak RM19.86 bilion, yang ke-65 bulan berturut-

turut direkodkan sejak Mei 2020. 

 

Pertumbuhan eksport pada September 2025 direkodkan merentasi semua sektor. 

Pertumbuhan dalam sektor perkilangan dipacu oleh barangan elektrik dan elektronik 

(E&E) yang merekodkan nilai tertinggi setakat ini, dengan peningkatan hampir RM11 

bilion. Penyumbang utama lain termasuk jentera, kelengkapan dan peralatan serta 

barangan optik dan saintifik. Sementara itu, sektor galian pula pulih selepas 13 bulan 

mencatatkan penguncupan, didorong terutamanya oleh kenaikan eksport bijih logam 

dan serpihan logam. Bagi sektor pertanian pula, minyak sawit dan keluaran pertanian 

berasaskan minyak sawit mencatatkan peningkatan tertinggi. 

 

Malaysia merekodkan peningkatan eksport ke rakan dagang utama, iaitu ASEAN, 

China, Amerika Syarikat (AS), Taiwan dan Kesatuan Eropah (EU). Eksport turut terus 

berkembang ke negara rakan dagang Perjanjian Perdagangan Bebas (FTA), dengan 

peningkatan ketara dicatatkan ke Mexico, India, Australia, New Zealand, Turkiye, 

United Kingdom (UK), Pakistan dan Kanada. 

 

Bagi tempoh Januari hingga September 2025, Malaysia merekodkan nilai kumulatif 

tertinggi bagi perdagangan, eksport dan import setakat ini. Perdagangan meningkat 

4.4% tahun ke tahun kepada RM2.235 trilion. Eksport naik 4.8% kepada RM1.170 

trilion, manakala import bertambah 4.0% kepada RM1.064 trilion, menghasilkan lebihan 

dagangan sebanyak RM105.65 bilion. 

 

Pertubuhan Perdagangan Dunia (WTO) telah menaikkan unjuran pertumbuhan volum 

perdagangan barangan dunia bagi 2025 kepada 2.4% (berbanding 0.9% pada April 

2025), dipacu oleh kenaikan perbelanjaan terhadap barangan berkaitan kecerdasan 

buatan (AI), peningkatan import dari Amerika Utara menjelang kenaikan tarif serta 

perdagangan yang kukuh di rantau-rantau lain. Sejajar dengan trend global ini, Bank 

Dunia turut menyemak lebih tinggi unjuran pertumbuhan ekonomi Malaysia bagi 2025 

kepada 4.1% (berbanding 3.9% pada April 2025). Unjuran ini mencerminkan 

permintaan domestik yang stabil serta permintaan luar yang lebih kukuh daripada 

jangkaan, khususnya dalam sektor E&E. Tambahan lagi, Tinjauan Ekonomi 2026 

menganggarkan perdagangan Malaysia akan berkembang sebanyak 3.9% pada tahun 

2025, dengan eksport meningkat 3.3% dan import naik 4.6%. 

 

Walau bagaimanapun, ketegangan perdagangan yang berterusan serta kemungkinan 

pelaksanaan tarif baharu di kalangan ekonomi utama kekal sebagai cabaran. 

Ketidaktentuan ini boleh mengakibatkan gangguan rantaian bekalan, peningkatan kos 

kepada pengeksport serta mewujudkan ketidaktentuan dalam landskap perdagangan 

Malaysia, yang berpotensi menjejaskan keupayaan negara untuk mengekalkan 

pertumbuhan yang kukuh. Sehubungan itu, pengeksport Malaysia digalakkan untuk 

mempelbagaikan pasaran, memperkukuh daya tahan rantaian bekalan dan sentiasa 

peka terhadap perubahan dasar perdagangan. Dengan sokongan dan panduan 

daripada MITI dan MATRADE, pengeksport boleh mengurus risiko dengan lebih 

berkesan dan merebut peluang baharu di pasaran global. Pengeksport juga disarankan 

untuk memanfaatkan sepenuhnya 18 FTA yang telah dimeterai antara Malaysia dan 

pelbagai negara serta ekonomi dunia. 

Butiran lanjut mengenai Prestasi Perdagangan Malaysia bulan September 2025 dan 

Januari hingga September 2025 boleh didapati di Lampiran di bawah, yang perlu 

dibaca bersama dengan Nota yang mengiringi laporan ini. 

 

KEMENTERIAN PELABURAN, PERDAGANGAN DAN INDUSTRI 

17 OKTOBER 2025 

 

Nota kaki: Syarikat-syarikat Malaysia digalakkan untuk memanfaatkan sepenuhnya 

sokongan dan bantuan yang tersedia bagi mengembangkan capaian mereka di 

peringkat global, memperkukuh pertumbuhan serta kekal berdaya saing di pasaran 

antarabangsa. Untuk maklumat lanjut mengenai perkhidmatan sokongan eksport, sila 

layari:https://www.matrade.gov.my/en/25-malaysian-exporters/services-for-

exporters/111-exports-assistance 

 

Mengenai MITI 

 

MITI ialah pemacu utama dalam menjadikan Malaysia sebagai destinasi pilihan untuk 

pelaburan berkualiti dan mengukuhkan lagi status negara yang semakin meningkat sebagai 

sebuah negara perdagangan yang berdaya saing di peringkat dunia. Objektif dan peranannya 

berorientasi kepada memastikan pembangunan pesat ekonomi Malaysia serta membantu 

mencapai matlamat negara untuk menjadi sebuah negara maju. 

 

Pertanyaan media:  

Unit Komunikasi Strategik, MITI 

Tel : +603 6200 0083 
Faks : + 603 6206 4293 
Email : alluks@miti.gov.my 
 

 

 

 

 

 

 

 

https://www.matrade.gov.my/en/25-malaysian-exporters/services-for-exporters/111-exports-assistance
https://www.matrade.gov.my/en/25-malaysian-exporters/services-for-exporters/111-exports-assistance
mailto:alluks@miti.gov.my

Prestasi Eksport Sektor Utama     

 

Kesemua Sektor Catat Pertumbuhan dalam Eksport 
 

Pada September 2025, eksport barangan perkilangan yang merangkumi 86.7% 

daripada jumlah eksport meningkat 12.5% tahun ke tahun kepada RM120.3 bilion, 

didorong oleh eksport yang kukuh bagi barangan E&E, jentera, kelengkapan dan 

peralatan, barangan optik dan saintifik serta barangan perkilangan berasaskan minyak 

sawit. Eksport barangan E&E mencatatkan nilai tertinggi setakat ini. 

 

Eksport keluaran pertanian, (6.9% syer) pada September 2025 mencatatkan 

peningkatan tahun ke tahun bagi dua bulan berturut-turut, berkembang 6.5% kepada 

RM9.57 bilion disokong oleh kenaikan eksport minyak sawit dan keluaran pertanian 

berasaskan minyak sawit berikutan kenaikan kuantiti dan harga eksport. 

 

Eksport hasil galian (5.2% syer) pada September 2025 naik 4.3% tahun ke tahun 

kepada RM7.24 bilion disumbangkan oleh peningkatan eksport bijih logam dan 

serpihan logam. 

 

Barangan eksport utama pada September 2025:   

 

• Barangan E&E, bernilai RM65.14 bilion dan merangkumi 47.0% daripada jumlah 

eksport, meningkat 19.5% berbanding September 2024;  

• Keluaran petroleum, RM8.75 bilion, 6.3% daripada jumlah eksport, ↑6.8%;  

• Minyak sawit dan keluaran pertanian berasaskan minyak sawit, RM7.45 bilion, 5.4% 

daripada jumlah eksport, ↑8.6%; 

• Jentera, kelengkapan dan peralatan, RM6.34 bilion, 4.6% daripada jumlah eksport, 

↑14.7%; dan 

• Barangan optik dan saintifik, RM5.67 bilion, 4.1% daripada jumlah eksport, ↑16.7%. 

Berdasarkan perbandingan bulan ke bulan, eksport barangan perkilangan, keluaran 

pertanian dan hasil galian masing-masing mencatatkan pertumbuhan sebanyak 5.9%, 

0.5% dan 1.8%. 

 

Bagi tempoh sembilan bulan pertama tahun 2025, eksport barangan perkilangan 

bertambah 6.0% kepada RM1.012 trilion, melepasi paras RM1 trilion sebulan lebih awal 

berbanding tahun 2024. Pertumbuhan ini disumbangkan oleh kenaikan eksport 

barangan E&E, jentera, kelengkapan dan peralatan serta barangan perkilangan 

berasaskan minyak sawit. Eksport keluaran pertanian meningkat 7.1% kepada 

RM81.37 bilion didorong oleh pertumbuhan eksport minyak sawit dan keluaran 

pertanian berasaskan minyak sawit. Namun begitu, eksport hasil galian menurun 14.8% 

kepada RM66.46 bilion berikutan penurunan eksport gas asli cecair (LNG) dan 

petroleum mentah. 

 

Prestasi Perdagangan dengan Pasaran Utama   

 

Pada September 2025, perdagangan Malaysia dengan rakan dagang utama iaitu 

ASEAN, China, Amerika Syarikat (AS), Taiwan dan Kesatuan Eropah (EU) 

merangkumi 71.3% syer daripada jumlah perdagangan. 

 

ASEAN – Pertumbuhan Eksport Dua Digit 

 

Pada September 2025, perdagangan dengan ASEAN yang menyumbang 25.9% 

kepada jumlah perdagangan Malaysia berkembang 9.4% tahun ke tahun kepada 

RM66.59 bilion. Eksport terus meningkat untuk bulan ketiga berturut-turut, mencatat 

pertumbuhan dua digit 19.2% kepada RM40.50 bilion dipacu oleh permintaan yang 

lebih tinggi bagi barangan E&E. Import dari ASEAN menurun 3.1% kepada RM26.08 

bilion. 

Pecahan eksport ke negara ASEAN: 

• Singapura   RM23.38 bilion, meningkat 28.0%, tahun ke tahun; 

• Thailand   RM5.52 bilion, ↑13.2%; 



                                   
PERANGKAAN PERDAGANGAN LUAR MALAYSIA                                                                         SEPTEMBER 2025 

 

 
7 

 

• Viet Nam  RM4.95 bilion, ↑25.5%; 

• Indonesia   RM3.89 bilion, ↓9.0%; 

• Filipina  RM2.02 bilion, ↓1.8%; 

• Kemboja  RM359.4 juta, ↑111.4%;  

• Brunei   RM270.1 juta, ↑27.0%; 

• Myanmar  RM110.3 juta, ↓31.2%; dan 

• Lao PDR   RM6.6 juta, ↓15.8%. 

Pasaran utama ASEAN yang mencatat pertumbuhan eksport adalah Singapura yang 

naik sebanyak RM5.11 bilion tahun ke tahun, Thailand yang mengembang sebanyak 

RM643.6 juta dan Viet Nam yang meningkat sebanyak RM1.00 bilion, berikutan eksport 

yang kukuh bagi barangan E&E. 

Berbanding Ogos 2025, perdagangan, eksport dan import masing-masing meningkat 

sebanyak 5.0%, 8.4% dan 0.1%. 

Bagi tempoh Januari hingga September 2025, perdagangan dengan ASEAN meningkat 

0.1% kepada RM575.87 bilion berbanding tempoh yang sama tahun 2024. Eksport naik 

3.0% kepada RM339.97 bilion dipacu oleh permintaan yang kukuh bagi barangan E&E, 

jentera, kelengkapan dan peralatan serta barangan optik dan saintifik. Import dari 

ASEAN menyusut 3.9% kepada RM235.90 bilion. 

 

China – Eksport Kekal Peningkatan bagi Tiga Bulan Berturut-turut 

 

Perdagangan dengan China pada September 2025 yang menyumbang 18.6% kepada 

jumlah perdagangan Malaysia, meningkat 27.8% tahun ke tahun kepada RM47.81 

bilion. Eksport mencatatkan kenaikan untuk bulan ketiga berturut-turut, meningkat 2.9% 

kepada RM16.61 bilion disokong oleh kenaikan eksport bijih logam dan serpihan logam, 

barangan perkilangan berasaskan minyak sawit dan keluaran petroleum. Import dari 

China meningkat 46.6% kepada RM31.20 bilion. 

Berbanding Ogos 2025, perdagangan dan import masing-masing meningkat sebanyak 

6.9% dan 13.5%, manakala eksport menurun 3.7%. 

Bagi tempoh sembilan bulan pertama tahun 2025, perdagangan dengan China 

berkembang 8.6% kepada RM385.71 bilion berbanding tempoh yang sama tahun 2024. 

Eksport mengurang 0.6% kepada RM136.34 bilion, disebabkan oleh penurunan eksport 

LNG, kimia dan bahan kimia, barangan perkilangan logam serta barangan kertas dan 

palpa. Walau bagaimanapun, penurunan ini telah diimbangi oleh kenaikan eksport 

barangan E&E, bijih logam dan serpihan logam serta jentera, kelengkapan dan 

peralatan. Import dari China melonjak 14.3% kepada RM249.36 bilion. 

AS – Eksport Kembali Meningkat dengan Pertumbuhan Dua Digit 

 

Pada September 2025, perdagangan dengan AS, yang merangkumi 11.2% daripada 

jumlah perdagangan Malaysia, meningkat 6.8% tahun ke tahun kepada RM28.90 bilion. 

Eksport melonjak daripada pertumbuhan negatif pada bulan sebelumnya kepada 

kenaikan dua digit 24.4% kepada RM20.07 bilion, disumbangkan oleh eksport yang 

kukuh bagi barangan E&E. Import dari AS menurun 19.2% kepada RM8.83 bilion. 

Berdasarkan perbandingan bulan ke bulan, perdagangan dan eksport masing-masing 

meningkat sebanyak 11.0% dan 23.5%, manakala import merosot 9.7%. 

Bagi tempoh Januari hingga September 2025, perdagangan dengan AS mengekalkan 

prestasi kukuh, meningkat 15.4% kepada RM270.88 bilion. Eksport bertambah 18.2% 

kepada RM166.38 bilion, disokong oleh kenaikan eksport barangan E&E, jentera, 

kelengkapan dan peralatan serta barangan makanan diproses. Import dari AS 

meningkat 11.2% kepada RM104.50 bilion. 

 

Taiwan – Perdagangan Catat Pertumbuhan Dua Digit 

 

Pada September 2025, perdagangan dengan Taiwan yang menyerap 7.8% daripada 

jumlah perdagangan Malaysia mengekalkan prestasi kukuh, mencatat pertumbuhan 

dua digit 30.5% tahun ke tahun kepada RM20.17 bilion. Eksport naik 8.6% kepada 

RM7.79 bilion, didorong oleh pertambahan eksport jentera, kelengkapan dan peralatan 

serta barangan besi dan keluli. Import dari Taiwan melonjak 49.5% kepada RM12.38 

bilion. 

Berdasarkan perbandingan bulan ke bulan, perdagangan dan eksport masing-masing 

meningkat sebanyak 1.4% dan 10.1%, manakala import mengurang 3.4%. 

Bagi tempoh Januari hingga September 2025, perdagangan dengan Taiwan melonjak 

33.7% berbanding tempoh yang sama tahun lalu, kepada RM172.74 bilion. Eksport 

melonjak 27.2% kepada RM61.98 bilion, disumbangkan oleh pertambahan eksport 

barangan E&E, barangan optik dan saintifik serta jentera, kelengkapan dan peralatan. 

Import dari Taiwan meningkat 37.7% kepada RM110.76 bilion. 

 

EU – Kenaikan Eksport bagi Lapan Bulan Berturut-turut 

 

Pada September 2025, perdagangan dengan EU yang menyumbang 7.8% kepada 

jumlah perdagangan Malaysia mengembang 12.0% tahun ke tahun kepada RM20.02 

bilion. Eksport naik bagi lapan bulan berturut-turut, mencatat pertumbuhan dua digit 

19.7% kepada RM11.86 bilion, didorong oleh eksport yang kukuh bagi barangan E&E 

serta minyak sawit dan barangan berasaskan minyak sawit. Import dari EU bertambah 

2.4% kepada RM8.16 bilion. 

 

Pecahan eksport ke 10 pasaran utama EU yang mewakili 91.8% daripada jumlah 

eksport Malaysia ke rantau ini adalah: 

• Belanda  RM4.27 bilion, meningkat 34.5%, tahun ke tahun; 

• Jerman   RM2.60 bilion, ↓15.4%; 

• Sepanyol  RM664.1 juta, ↑89.7%; 

• Itali   RM623.5 juta, ↑52.8%; 

• Ireland              RM581.9 juta, ↑562.9%;  

• Belgium   RM478.2 juta, ↓28.3%; 

• Perancis            RM463.8 juta, ↓19.7%; 

• Hungary            RM436.1 juta, ↑74.2%; 

• Poland              RM431.9 juta, ↑8.4%; dan 

• Republik Czech RM333.4 juta, ↑112.6%. 

Eksport ke Belanda meningkat sebanyak RM1.10 bilion tahun ke tahun disokong oleh 

eksport yang kukuh bagi barangan E&E, eksport ke Sepanyol naik RM314.0 juta 

disumbangkan oleh kenaikan permintaan bagi barangan besi dan keluli serta eksport 

ke Itali menokok RM215.5 juta berikutan eksport yang kukuh bagi minyak sawit dan 

barangan berasaskan minyak sawit. 

Berbanding Ogos 2025, eksport naik 4.0%, manakala perdagangan dan import masing-

masing menurun sebanyak 0.3% dan 6.0%. 

Bagi tempoh Januari hingga September 2025, perdagangan dengan EU mengembang 

1.5% kepada RM165.61 bilion berbanding tempoh yang sama tahun sebelumnya. 

Eksport naik 7.4% kepada RM93.10 bilion disokong oleh eksport kukuh bagi barangan 

E&E serta barangan perkilangan berasaskan minyak sawit. Import dari EU mengurang 

5.1% kepada RM72.52 bilion. 

 

Perdagangan dengan Rakan Dagang FTA    

 

Pada September 2025, perdagangan dengan rakan dagang FTA yang merangkumi 

64.3% daripada jumlah perdagangan Malaysia meningkat 9.0% tahun ke tahun kepada 

RM165.64 bilion. Eksport ke rakan dagang FTA mencatat pertumbuhan dua digit 10.2% 

kepada RM90.34 bilion, manakala import naik 7.5% kepada RM75.3.0 bilion. 

Peningkatan eksport direkodkan ke Mexico yang melonjak 112.6% kepada RM2.73 

bilion, ke Australia yang naik 4.1% kepada RM3.83 bilion dan ke Kanada meningkat 

6.0% kepada RM432.3 juta, disokong oleh eksport kukuh barangan E&E. 

Selain itu, eksport ke India melonjak 28.7% kepada RM4.50 bilion dan eksport ke 

Pakistan naik 13.1% kepada RM457.2 juta berikutan peningkatan eksport minyak sawit 

dan keluaran pertanian berasaskan minyak sawit. 

Begitu juga, eksport ke New Zealand melonjak 38.3% kepada RM500.0 juta disokong 

oleh eksport yang kukuh bagi keluaran petroleum, eksport ke Turkiye naik 7.3% 

kepada RM1.52 bilion berikutan permintaan yang lebih tinggi bagi barangan 

perkilangan logam dan eksport ke UK mengembang 9.5% kepada RM759.8 juta dipacu 

oleh pertambahan eksport jentera, kelengkapan dan peralatan. 

Berbanding Ogos 2025, perdagangan, eksport dan import masing-masing meningkat 

sebanyak 3.2%, 2.5% dan 4.0%. 

Perdagangan dengan rakan dagang FTA pada tempoh sembilan bulan pertama  tahun 

2025 mengembang 1.6% kepada RM1.430 trilion berbanding tempoh yang sama tahun 

2024. Eksport naik 1.3% kepada RM770.59 bilion dan import meningkat 1.9% kepada 

RM659.59 bilion. 

Prestasi Import 

 

Jumlah import pada September 2025 kembali meningkat, sebanyak 7.3% tahun ke 

tahun kepada RM118.82 bilion. Tiga kategori utama import mengikut penggunaan akhir 

yang menyumbang 69.0% kepada jumlah import adalah seperti berikut: 

 

• Barangan perantaraan, bernilai RM54.25 bilion atau 45.7% daripada jumlah 

import, menurun 7.6%, berikutan pengurangan import alat ganti dan aksesori 

bagi barangan modal bukan kelengkapan pengangkutan; 

 

• Barangan modal, bernilai RM18.51 bilion atau 15.6% daripada jumlah import, 

meningkat 9.3%, disebabkan kenaikan import barangan modal bukan 

kelengkapan pengangkutan; dan 

 

• Barangan penggunaan, bernilai RM9.25 bilion atau 7.8% daripada jumlah 

import, mengembang 5.1%, hasil daripada peningkatan import barangan tahan 

lama. 

 

Berbanding Ogos 2025, jumlah import meningkat 2.9% dengan import barangan modal 

naik 17.8%, manakala import barangan perantaraan dan barangan penggunaan 

masing-masing menurun sebanyak 10.0% dan 1.8%. 

 

Bagi tempoh Januari hingga September 2025, jumlah import menokok 4.0% kepada 

RM1.064 trilion berbanding tempoh yang sama tahun sebelumnya. Import barangan 

perantaraan menguncup 5.1% kepada RM533.35 bilion, import barangan modal 

mengembang 29.7% kepada RM159.77 bilion dan import barangan penggunaan 

menurun 0.3% kepada RM87.17 bilion. 

Nota: 

• Perlu diambil perhatian bahawa dari segi konsep, angka eksport dan import dalam perangkaan perdagangan 

luar negeri adalah berbeza daripada apa yang terdapat dalam akaun barangan untuk perhitungan imbangan 

pembayaran. Penyusunan perangkaan perdagangan antarabangsa biasanya dibuat berdasarkan rekod kastam 

yang mencerminkan pergerakan barangan fizikal dari satu sempadan ke sempadan yang laindan mengikut garis 

panduan antarabangsa mengenai konsep-konsep dan definisi-definisi contohnya International Merchandise 

Trade Statistics: Concepts and Definitions 2010 (IMTS 2010) yang berbeza dengan prinsip-prinsip Sistem Akaun 

Negara (SNA) dan perhitungan Imbangan Pembayaran (BOP). Dalam SNA, barangan didefinisikan sebagai 

“barangan fizikal yang ada permintaan dan di mana hak milik boleh dikenal pasti serta hak miliknya boleh 

dipindahkan dari satu institusi ke institusi lain melalui pasaran”.  

 

• Ini adalah keluaran awalan, keterangan terperinci akan diterbitkan dalam laporan “PERANGKAAN 

PERDAGANGAN LUAR NEGERI BULANAN” yang akan dikeluarkan oleh Jabatan Perangkaan Malaysia, untuk 

kegunaan umum pada Selasa, 28 Oktober 2025 dan boleh dimuat turun melalui eStatistik di portal Jabatan 

Perangkaan Malaysia (https://newss.statistics.gov.my/newss-portalx/ep/epLogin.seam).  

 

• Siaran media ini boleh diakses daripada portal Kementerian Pelaburan, Perdagangan dan Industri 

(http://www.miti.gov.my) dan Perbadanan Pembangunan Perdagangan Luar Malaysia 

(http://www.matrade.gov.my).  

 

• Data bulan September 2025 adalah provisional dan tertakluk kepada semakan/pindaan dalam keluaran 

berikutnya. 

 

• Mulai bulan rujukan April 2018, pemilihan kod untuk eksport dan import bagi minyak sawit dan keluaran 

pertanian berasaskan minyak sawit telah dikaji semula serta dikemaskini untuk lebih mewakili barangan 

tersebutdan ini telah menyebabkan sedikit perubahan pada data.  

 

• 23 rakan dagang FTA terdiri daripada China, Singapura, Jepun, Thailand, Republik Korea, Indonesia, India, 

Australia, Viet Nam, Filipina, New Zealand, Türkiye, Pakistan, Myanmar, Kemboja, Brunei, Chile, Lao PDR, 

Hong Kong SAR, Kanada, Mexico, Peru dan United Kingdom. 

 

• Mulai bulan rujukan Februari 2020, United Kingdom tidak lagi menjadi ahli Kesatuan Eropah (EU). 

 

• Bermula bulan rujukan Jun 2022, Harmonised Commodity description and Coding system 2022 (HS2022) yang 

juga dikenali sebagai Perintah Duti Kastam (PDK2022) telah digunakan dalam penyusunan Perangkaan 

Perdagangan Luar Negeri (barangan). Klasifikasi ini menggantikan HS2017 yang digunapakai daripada April 

2017 sehingga Mei 2022. Walau bagaimanapun, pengkelasan mengikut Standard International Trade 

Classification (SITC) Rev.4 masih digunakan dengan penyelarasan bersesuaian. 

 

• WTO merujuk kepada perdagangan barangan manakala IMF merujuk kepada barangan dan perkhidmatan. 

•  Jumlah tidak semestinya terhasil disebabkan pembundaran. 

Nota: Jumlah tidak semestinya terhasil disebabkan pembundaran 

 

JADUAL 1:  RINGKASAN PERDAGANGAN LUAR MALAYSIA 

Tahun/ 
Jumlah  
Eksport 

Jumlah  
Import 

Imbangan 
Perdagangan  

Jumlah  
Perdagangan 

Tempoh (RM Juta) (RM Juta) (RM Juta) (RM Juta) 
            

2024f            
Januari  122,381.4   112,238.0   10,143.4   234,619.4 
Februari  111,445.1   100,116.4   11,328.8   211,561.5 
Mac  128,967.2   115,845.1   13,122.1   244,812.4 
April  115,155.2   107,087.7   8,067.4   222,242.9 
Mei  128,099.5   118,082.5   10,017.0   246,182.0 
Jun  126,083.3   111,740.3   14,343.0   237,823.6 
Julai  131,503.2   124,715.5   6,787.7   256,218.7 
Ogos  129,094.1   122,739.9   6,354.2   251,834.0 
September  123,629.9   110,790.0   12,839.9   234,419.9 
Oktober  128,223.7   116,269.4   11,954.3   244,493.1 
November  126,104.8   111,269.5   14,835.3   237,374.4 
Disember  138,603.2   119,343.1   19,260.1   257,946.2 
2024(Jan-Dis) f 1,509,290.6                1,370,237.5  139,053.1   2,879,528.0 
            
2025p            
Januari  122,814.0   119,155.1   3,658.9   241,969.2 
Februari  118,241.9   105,624.9   12,616.9   223,866.8 
Mac  137,303.6   112,534.8   24,768.8   249,838.4 
April  133,499.4   128,369.4   5,130.0   261,868.8 
Mei  126,617.6   125,857.7   759.9   252,475.2 
Jun  121,549.8   113,145.3   8,404.5   234,695.1 
Julai  140,062.7    125,457.7    14,605.0    265,520.4  
Ogos   131,318.4    115,468.6    15,849.8    246,786.9  
September   138,681.2    118,824.1    19,857.1    257,505.3  
Perubahan m-o-m (%) 5.6   2.9   25.3   4.3 
Perubahan  y-o-y (%) 12.2   7.3   54.7   9.8 
 
2024f  

 
  

 
  

 
  

 

S1  362,793.8   328,199.5   34,594.3   690,993.3 
S2  369,337.9   336,910.5   32,427.4   706,248.5 
S3  384,227.2   358,245.4   25,981.7   742,472.6 
S4  392,931.7   346,882.0   46,049.7   739,813.7 
 
2025p  

 
  

 
     

 

S1  378,359.5    337,314.9     41,044.6   715,674.4 
S2  381,666.7     367,372.4    14,294.3   749,039.1 
S3  410,062.3     359,750.4    50,311.9   769,812.7 
Perubahan  q-o-q (%) 7.4   -2.1   252.0   2.8 
Perubahan  y-o-y (%) 6.7   0.4   93.6   3.7 
            
Jan-Sep 2024f 1,116,358.9  1,023,355.5   93,003.5   2,139,714.4 
Jan-Sep 2025p 1,170,088.5  1,064,437.6   105,650.8   2,234,526.1 
Perubahan  y-o-y (%) 4.8   4.0   13.6   4.4 

JADUAL 2: BARANGAN UTAMA EKSPORT (SEPTEMBER 2025) 
Barangan Sep 

2025p 

Ogos 

2025p 

Sep 

2024f 

Perubahan 
m-o-m 

Perubahan 
y-o-y 

 RM Juta RM Juta RM Juta % % 

Jumlah Eksport 138,681.2 131,318.4 123,629.9 5.6 12.2 

Barangan E&E 65,144.2 55,534.2 54,498.8 17.3 19.5 

Keluaran Petroleum 8,747.4 9,096.4 8,188.2 -3.8 6.8 

Minyak Sawit & Keluaran 
Pertanian Berasaskan Minyak 
Sawit 7,450.2 7,322.3 6,862.6 1.7 8.6 

Jentera, Kelengkapan & 
Peralatan 6,342.7 6,753.4 5,528.9 -6.1 14.7 

Barangan Optik & Saintifik 5,665.0 6,085.8 4,856.0 -6.9 16.7 

Kimia & Bahan Kimia 5,188.1 5,463.8 6,218.9 -5.0 -16.6 

Barangan Perkilangan Logam 4,913.9 4,938.4 4,798.2 -0.5 2.4 

LNG 3,701.2 4,056.8 4,264.7 -8.8 -13.2 

Barangan Perkilangan 
Berasaskan Minyak Sawit 3,575.7 3,418.3 2,807.2 4.6 27.4 

Barangan Makanan Diproses 2,903.9 3,313.4 2,947.6 -12.4 -1.5 

 

 

JADUAL 3: PASARAN UTAMA EKSPORT (SEPTEMBER 2025) 
Pasaran Sep 

2025p 

Ogos 

2025p 

Sep 

2024f 

Perubahan 

m-o-m 

Perubahan 
y-o-y 

RM Juta RM Juta RM Juta % % 

Jumlah Eksport 138,681.2 131,318.4 123,629.9 5.6 12.2 

Singapura 23,379.7 19,381.4 18,271.7 20.6 28.0 

AS 20,070.3 16,256.1 16,132.0 23.5 24.4 

China 16,608.2 17,237.7 16,142.1 -3.7 2.9 

Hong Kong SAR 8,057.7 6,643.0 9,289.5 21.3 -13.3 

Taiwan 7,794.2 7,080.1 7,179.0 10.1 8.6 

Jepun 6,189.8 5,882.0 6,526.4 5.2 -5.2 

Thailand  5,516.4 5,470.5 4,872.8 0.8 13.2 

Viet Nam 4,950.8 5,039.3 3,946.2 -1.8 25.5 

India  4,497.5 4,517.8 3,494.2 -0.4 28.7 

Belanda 4,272.7 3,603.4 3,177.7 18.6 34.5 

JADUAL 4: BARANGAN UTAMA EKSPORT (SUKU KETIGA 2025) 
Barangan S3 

2025p 

S2 

2025p 

S3 

2024f 

Perubahan 

q-o-q 

Perubahan 

y-o-y 

 RM Juta RM Juta RM Juta % % 

Jumlah Eksport 410,062.3 381,666.7 384,227.2 7.4 6.7 

Barangan E&E 184,028.2 167,891.4 156,635.1 9.6 17.5 

Keluaran Petroleum 25,967.5 24,913.0 30,387.7 4.2 -14.5 

Minyak Sawit & Keluaran 

Pertanian Berasaskan 

Minyak Sawit 21,498.3 20,603.4 21,181.1 4.3 1.5 

Jentera, Kelengkapan & 

Peralatan 19,916.0 19,363.9 17,454.8 2.9 14.1 

Barangan Optik & Saintifik 17,359.2 15,184.4 15,311.8 14.3 13.4 

Kimia & Bahan Kimia 16,253.5 15,486.2 19,204.2 5.0 -15.4 

Barangan Perkilangan 

Logam 15,558.1 15,225.8 15,684.9 2.2 -0.8 

LNG 12,181.8 10,374.1 13,199.0 17.4 -7.7 

Barangan Perkilangan 

Berasaskan Minyak Sawit 10,686.9 9,819.9 9,140.4 8.8 16.9 

Barangan Makanan 

Diproses 9,759.7 9,681.4 9,319.5 0.8 4.7 

 

JADUAL 5: PASARAN UTAMA EKSPORT (SUKU KETIGA 2025) 
Pasaran S3 

2025p 

S2 

2025p 

S3 

2024f 

Perubahan 

q-o-q 

Perubahan 

y-o-y 

RM Juta RM Juta RM Juta % % 

Jumlah Eksport 410,062.3 381,666.7 384,227.2 7.4 6.7 

Singapura 68,501.2 58,185.1 58,216.2 17.7 17.7 

AS 54,792.5 54,174.6 53,562.2 1.1 2.3 

China 49,542.0 44,222.5 46,554.0 12.0 6.4 

Taiwan  22,697.8 21,764.8 17,849.9 4.3 27.2 

Hong Kong SAR 21,118.8 22,123.6 23,595.4 -4.5 -10.5 

Jepun 18,936.4 17,070.6 20,337.1 10.9 -6.9 

Thailand 16,784.8 15,917.5 14,958.2 5.4 12.2 

Viet Nam 14,694.1 13,873.7 12,719.6 5.9 15.5 

ROK  14,021.4 12,597.0 13,535.3 11.3 3.6 

India 13,638.7 12,850.9 12,220.5 6.1 11.6 

JADUAL 6: : BARANGAN UTAMA EKSPORT (JANUARI- SEPTEMBER 2025) 
Pasaran Jan-Sep 

2025p 

Jan-Sep      

2024f 

Perubahan  

RM Juta RM Juta % 

Jumlah Eksport 1,170,088.5 1,116,358.9 4.8 

Barangan E&E 512,100.4 438,640.7 16.7 

Keluaran Petroleum 77,443.0 99,125.7 -21.9 

Minyak Sawit & Keluaran Pertanian 

Berasaskan Minyak Sawit 60,906.3 56,409.4 8.0 

Jentera, Kelengkapan & Peralatan 57,977.0 50,667.9 14.4 

Kimia & Bahan Kimia 48,802.1 55,306.8 -11.8 

Barangan Optik & Saintifik 46,623.5 44,380.6 5.1 

Barangan Perkilangan Logam 46,375.1 46,380.2 -0.01 

LNG 38,039.3 45,213.6 -15.9 

Barangan Perkilangan Berasaskan 

Minyak Sawit 30,140.1 26,043.4 15.7 

Barangan Makanan Diproses 28,673.2 25,667.0 11.7 

 

 

 

JADUAL 7: PASARAN UTAMA EKSPORT (JANUARI- SEPTEMBER 2025) 
Pasaran Jan-Sep 

2025p 

Jan-Sep      

2024f 

Perubahan  

RM Juta RM Juta % 

Jumlah Eksport 1,170,088.5 1,116,358.9 4.8 

Singapura 187,038.9 171,485.5 9.1 

AS 166,382.3 140,735.0 18.2 

China 136,344.4 137,227.5 -0.6 

Hong Kong SAR  66,690.4 64,374.8 3.6 

Taiwan 61,980.9 48,714.2 27.2 

Jepun 57,210.5 63,065.0 -9.3 

Thailand  48,034.0 44,335.2 8.3 

Viet Nam 39,976.2 42,375.2 -5.7 

ROK 38,412.6 40,317.5 -4.7 

India 38,245.9 38,363.0 -0.3 

JADUAL 8: BARANGAN UTAMA IMPORT (SEPTEMBER 2025) 
Barangan Sep 

2025p 

Ogos 

2025p 

Sep 

2024f 

Perubahan 
m-o-m 

Perubahan 
y-o-y 

RM Juta RM Juta RM Juta % % 

Jumlah Import 118,824.1 115,468.6 110,790.0 2.9 7.3 

Barangan E&E 45,706.1 42,904.2 40,774.6 6.5 12.1 

Jentera, Kelengkapan & 

Peralatan  9,707.5 9,887.5 8,734.5 -1.8 11.1 

Keluaran Petroleum  8,017.8 8,276.1 10,284.3 -3.1 -22.0 

Kimia & Bahan Kimia 7,502.7 8,223.4 7,947.2 -8.8 -5.6 

Petroleum Mentah 6,663.6 3,588.5 4,864.1 85.7 37.0 

Barangan Perkilangan 

Logam 5,245.9 5,621.3 5,388.5 -6.7 -2.6 

Kelengkapan 

Pengangkutan 4,638.9 5,881.9 3,972.6 -21.1 16.8 

Barangan Optik & Saintifik 2,976.4 3,128.6 2,561.6 -4.9 16.2 

Barangan Makanan 

Diproses 2,384.2 2,531.3 2,550.7 -5.8 -6.5 

Barangan Besi & Keluli 2,271.5 2,306.6 2,507.5 -1.5 -9.4 

 

 

 

JADUAL 9: SUMBER UTAMA IMPORT (SEPTEMBER 2025) 
Sumber Sep 

2025p 

Ogos 

2025p 

Sep 

2024f 

Perubahan 
m-o-m 

Perubahan 
y-o-y 

RM Juta RM Juta RM Juta % % 

Jumlah Import 118,824.1 115,468.6 110,790.0 2.9 7.3 

China 31,202.3 27,502.9 21,278.4 13.5 46.6 

Taiwan 12,377.2 12,810.4 8,276.8 -3.4 49.5 

Singapura 12,018.3 11,931.3 13,166.3 0.7 -8.7 

AS 8,828.9 9,772.0 10,923.8 -9.7 -19.2 

Indonesia  5,323.2 5,382.0 5,760.9 -1.1 -7.6 

Jepun 5,174.4 5,384.2 5,085.0 -3.9 1.8 

Thailand 4,795.3 4,954.1 4,618.3 -3.2 3.8 

ROK 4,398.6 5,960.0 4,933.5 -26.2 -10.8 

Emiriah Arab Bersatu 3,606.8 1,451.8 2,087.7 148.4 72.8 

Viet Nam 2,935.2 2,831.2 2,206.4 3.7 33.0 

JADUAL 10: BARANGAN UTAMA IMPORT (SUKU KETIGA 2025) 
Barangan S3 

2025p 

S2 

2025p 

S3 

2024f 

Perubahan 
q-o-q 

Perubahan 
y-o-y 

RM Juta RM Juta RM Juta % % 

Jumlah Import 359,750.4 367,372.4 358,245.4 -2.1 0.4 

Barangan E&E 137,148.4 144,846.9 127,337.2 -5.3 7.7 

Jentera, Kelengkapan & 

Peralatan  30,455.3 31,443.7 30,226.3 -3.1 0.8 

Keluaran Petroleum  25,177.8 23,067.9 30,379.6 9.1 -17.1 

Kimia & Bahan Kimia 23,688.0 24,783.7 26,989.0 -4.4 -12.2 

Barangan Perkilangan 

Logam 16,669.5 16,669.2 18,144.8 0.001 -8.1 

Petroleum Mentah 15,875.5 12,770.2 14,107.1 24.3 12.5 

Kelengkapan 

Pengangkutan 15,439.0 13,976.5 12,897.6 10.5 19.7 

Barangan Optik & Saintifik 9,626.2 8,563.1 8,067.1 12.4 19.3 

Barangan Makanan 

Diproses 7,508.6 7,613.0 8,090.0 -1.4 -7.2 

Barangan Besi & Keluli 7,067.0 7,241.8 8,055.3 -2.4 -12.3 

 

 

 

 

JADUAL 11: SUMBER UTAMA IMPORT (SUKU KETIGA 2025) 
Sumber S3 

2025p 

S2 

2025p 

S3 

2024f 

Perubahan 
q-o-q 

Perubahan 
y-o-y 

RM Juta RM Juta RM Juta % % 

Jumlah Import 359,750.4 367,372.4 358,245.4 -2.1 0.4 

China 87,338.7 86,786.3 74,654.2 0.6 17.0 

Taiwan  40,428.1 35,124.8 28,412.2 15.1 42.3 

Singapura 38,696.4 38,592.3 42,319.2 0.3 -8.6 

AS 29,470.7 45,541.7 40,341.1 -35.3 -26.9 

Jepun 16,441.7 16,347.0 17,617.7 0.6 -6.7 

ROK 16,037.3 15,286.2 13,934.9 4.9 15.1 

Indonesia 15,426.2 15,184.3 16,711.4 1.6 -7.7 

Thailand 14,657.8 13,120.6 15,021.4 11.7 -2.4 

Viet Nam 9,142.9 8,046.9 7,407.7 13.6 23.4 

Jerman 8,138.3 7,875.6 8,055.0 3.3 1.0 

JADUAL12: BARANGAN UTAMA IMPORT (JANUARI-SEPTEMBER 2025) 

Barangan Jan-Sep 

2025p 

Jan-Sep      

2024f 

Perubahan 
 

RM Juta RM Juta % 

Jumlah Import 1,064,437.6 1,023,355.5 4.0 

Barangan E&E 406,459.5 332,576.3 22.2 

Jentera, Kelengkapan & Peralatan  89,109.7 83,551.4 6.7 

Keluaran Petroleum  72,841.7 101,143.2 -28.0 

Kimia & Bahan Kimia 71,510.7 79,408.9 -9.9 

Barangan Perkilangan Logam 48,089.1 54,056.9 -11.0 

Kelengkapan Pengangkutan 43,846.2 38,233.6 14.7 

Petroleum Mentah 42,151.6 48,065.7 -12.3 

Barangan Optik & Saintifik 25,758.2 23,999.4 7.3 

Barangan Makanan Diproses  22,397.4 23,596.9 -5.1 

Barangan Besi & Keluli 21,197.4 25,141.8 -15.7 

 

 

 

JADUAL 13: SUMBER UTAMA IMPORT (JANUARI-SEPTEMBER 2025) 
Sumber Jan-Sep 

2025p 

Jan-Sep      

2024f 

Perubahan 
 

RM Juta RM Juta % 

Jumlah Import 1,064,437.6 1,023,355.5 4.0 

China 249,361.1 218,075.9 14.3 

Singapura 114,852.3 124,758.9 -7.9 

Taiwan  110,762.4 80,450.9 37.7 

AS 104,498.7 93,948.6 11.2 

Jepun 48,571.9 53,572.5 -9.3 

Indonesia 46,373.7 45,464.6 2.0 

ROK 46,031.5 41,835.9 10.0 

Thailand 39,793.6 42,102.2 -5.5 

Viet Nam  25,028.5 22,033.0 13.6 

Jerman 22,820.0 23,997.0 -4.9 

 

Sumber: Jabatan Perangkaan, Malaysia  
Disediakan oleh: MATRADE 

 
Nota:   
p – data provisional  
f – data muktamad

CARTA 1: PERDAGANGAN LUAR MALAYSIA BULANAN, 2019 – SEPTEMBER 2025#  

